АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2022 ОНЫ 3-Р САРД ХИЙЖ ГҮЙЦЭТГЭСЭН
                                                АЖЛЫН ТАЙЛАН, МЭДЭЭ
2021.03.29.                                                                                                         Зуунмод.
Аймгийн ИТХ,  Ажлын албанаас 2022 оны 3 дугаар сард  дараах ажлуудыг хийж гүйцэтгэлээ. Үүнд:
Аймгийн ИТХ-ын Зөвлөлийн Анхдугаар Хуралдаан 03 дугаар хуралдаан 2022 оны 03 дугаар сарын 23-ны өдөр аймгийн ЗДТГ-ын “Соёмбо” танхимд хуралдлаа.
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль, УИХ-ын 2022 оны 07 дугаар тогтоолыг үндэслэн аймгийн иргэдийн Төлөөлөгчдийн Хурлын 2022 оны 8-р хуралдааны 06 дугаар тогтоолоор “Аймгийн иргэдийн Төлөөлөгчдийн Хурлын зөвлөл”-ийг 7 хүний бүрэлдэхүүнтэй байгуулсан.
Аймгийн ИТХ-ын Зөвлөлийн Анхдугаар Хуралдаанаар:-
1.Аймгийн ИТХ-ын Зөвлөлийн Хуралдааны дэгийн төслийг хэлэлцээд “Аймгийн иргэдийн Төлөөлөгчдийн Хурлын зөвлөлийн Хуралдааны дэг батлах тухай” аймгийн ИТХ-ын даргын захирамжаар батлав.
2.Аймгийн ИТХ-ын ээлжит бус -3 дугаар Хуралдааны товыг 2022 оны 03-р сарын 28-ны өдөр аймгийн ЗДТГ-ын хуралдааны танхимд хуралдуулахаар тогтож, Хуралдаанаар  4 асуудал хэлэлцүүлэхээр хэлэлцэх асуудлын дарааллыг тогтоов.
3. Аймгийн ИТХ-ын Зөвлөлийн үйл ажиллагааны төлөвлөгөөний төслийг хэлэлцээд 6 бүлгийн хүрээнд 22 хэрэгжүүлэх арга хэмжээтэйгээр аймгийн ИТХ-ын даргын  захирамжаар батлав.
Аймгийн ИТХ-ын Зөвлөлийн Анхдугаар Хуралдаанаар хэлэлцсэн асуудалтай холбогдуулан аймгийн ИТХ-ын дарга 3 захирамж гаргалаа. 
Аймгийн ИТХ-ын ээлжит бус -3 дугаар Хуралдаан 2022 оны 03-р сарын 28-ны өдрийн “Даваа” гаригт аймгийн ЗДТГ-ын Хуралдааны танхимд хуралдлаа.
Аймгийн ИТХ-ын ээлжит бус-3 дугаар Хуралдаанаар:-
	1.”Бодлого, хөтөлбөр, төлөвлөгөөг хүчингүй болгох тухай” мэдээлэл, түүнд Хурлын Хорооноос хийсэн дүгнэлтийг хэлэлцээд Хөгжлийн бодлого, төлөвлөлтийн баримт бичгийн уялдаа холбоог хангаж, давхардал, зөрчлийг арилгах зорилгоор аймгийн ИТХ-ын 1,  Тэргүүлэгчдийн 13 тогтоол хүчингүй болгон “Тогтоол хүчингүй болгох тухай” 01-р тогтоолын хавсралтаар жагсаалтыг батлав.
Орон нутгийн түвшинд батлан хэрэгжүүлэх бодлого, хөтөлбөрт дүн шинжилгээ хийж, Хөгжлийн бодлого, төлөвлөлт, түүний удирдлагын тухай хуульд нийцүүлэн батлуулахыг аймгийн Засаг даргад даалгалаа.
2.”Олон хүүхэд төрүүлж өсгөн “Эхийн алдар” нэг, хоёрдугаар зэргийн одонгоор шагнуулах хүсэлт уламжлах тухай” асуудлыг хэлэлцээд “Эхийн алдар” нэг, хоёрдугаар зэргийн одонгоор шагнагдах болзол хангасан “Эхийн алдар” нэгдүгээр одонгоор 43, “Эхийн алдар” хоёрдугаар одонгоор 326, нийт 27 сумын 369  эхчүүдийг шагнуулахаар Монгол Улсын Ерөнхийлөгчид уламжлав.
3. “Нөхөн Сонгууль зохион байгуулах аймгийн Сонгуулийн хороо байгуулах тухай” асуудлыг хэлэлцээд Төв аймгийн Алтанбулаг, Баянжаргалан сумдад иргэдийн Төлөөлөгчдийн Хурлын нөхөн сонгууль зохион байгуулахтай холбогдуулан сумдын сонгуулийн хороог мэргэжил, арга зүйн удирдлагаар хангаж ажиллах “Аймгийн сонгуулийн хороо”-г 5 хүний бүрэлдэхүүнтэй байгууллаа.
Сонгуулийн тухай хуулийн холбогдох заалтуудыг хэрэгжүүлж ажиллахыг “Аймгийн сонгуулийн хороо”-ны даргад даалгав.
4. “Төв аймаг байгуулагдсаны түүхт 100 жилийн ойг зохион байгуулах аймгийн хороо байгуулах тухай” асуудлыг хэлэлцээд Их Монгол Улс байгуулагдсаны 817 жил, Ардын хувьсгалын 102 жил, Төв аймаг байгуулагдсаны түүхт 100 жилийн ой, Зуунмод хот байгуулагдсаны 81 жилийн ойн баяр наадмыг тэмдэглэн өнгөрүүлэх үүрэг бүхий “Зохион байгуулах аймгийн хороо”-г аймгийн Засаг даргаар ахлуулан 34 хүний бүрэлдэхүүнтэй байгуулав.
Аймгийн түүхт 100 жилийн ой зохион байгуулах салбар хороодыг байгуулж, бэлтгэл зохион байгуулалтын төлөвлөгөө, төсөв батлуулан, баяр наадмыг зохион байгуулалтын өндөр түвшинд тэмдэглэн өнгөрүүлэх, аймгийн түүхт 100 жилийн ойн зохион байгуулах бэлтгэл зохион байгуулалтын төлөвлөгөөний хэрэгжилтийн явцад хяналт тавьж, үр дүнгийн тайлан мэдээллийг 2022 оны 12 сар, 2023 оны 05 дугаар сард аймгийн ИТХуралд тайлагнахыг  хорооны дарга бөгөөд аймгийн Засаг даргад даалгалаа.
Аймгийн ИТХ-ын ээлжит бус-3 дугаар Хуралдаанаар 4 асуудал хэлэлцэж 4 тогтоол батлав. 
Аймгийн ИТХ-ын Ажлын албаны хүрээнд:
3 дугаар сард аймгийн ИТХ-ын дарга, Ажлын албанд хандсан 27 албан бичиг ирснийг бүртгэн авч хариу хүргүүлэх шаардлагатай 3 албан бичгийн хариуг хугацаанд нь хүргүүлсэн байна.
Аймгийн ИТХ-ын даргад  хандан иргэдээс 7 өргөдөл ирснээс  4 өргөдлийн хариуг хүргүүлэн ажилласанаас 1 өргөдөл шийдвэрлэх шатандаа байна.
Аймгийн ИТХ-ын дарга, Хурлын Ажлын албанаас УИХ-ын гишүүд, Ерөнхийлөгчийн тамгын газар, салбарын яамдад болон холбогдох албан байгууллагад 29 бичиг гарган хүргүүллээ. 
Монгол Улсын Засаг захиргаа, нутаг дэвсгэрийн нэгж түүний удирдлагын тухай хууль шинэчлэн батлагдсантай холбогдуулан Засгийн газрын 2021 оны 376 дугаар тогтоолоор аймгийн ИТХ-ын Ажлын албаны бүтцийг 2 хэлтэс, 12 хүртэл орон тоотой байхаар тогтоосон. Үүний дагуу аймгийн ИТХ-ын 2022 оны 8 дугаар хуралдаанаар ажлын албаны бүтэц, орон тоог шинэчлэн тогтоож, ажлын албаны мэргэжилтнүүдийн албан тушаалын тодорхойлолтуудыг шинэчлэн зөвшөөрөл авахаар Монгол Улсын Төрийн албаны зөвлөлд хүргүүлээд байгаа бөгөөд хууль, тогтоомжийн шинэчлэлтэй уялдуулан байгууллагын болон төрийн жинхэнэ албан хаагчийн 2022 оны гүйцэтгэлийн төлөвлөгөөг батлуулах хугацаа өөрчлөгдөж, 2022 оны 3-р сарын 28-ны өдөр аймгийн ИТХ-ын дарга, Нарийн бичгийн дарга нар төрийн албан хаагчдын энэ оны гүйцэтгэлийн төлөвлөгөөг баталлаа. 
Аймгийн ИТХ-ын Ажлын алба гүйцэтгэлийн төлөвлөгөөг боловсруулахдаа иргэд, төрийн бус байгууллагатай хамтран ажиллах, шийдвэр гаргахад иргэдийн оролцоог нэмэгдүүлэх талаар зорилтууд дэвшүүлэв.
Төв аймгийн ИТХ-ын Ажлын алба, ЗДТГ-ын Хууль эрх зүйн хэлтэс, Санхүү төрийн сангийн хэлтэс, Төв аймгийн Цагдаагийн газартай хамтран Алтанбулаг, Заамар, Баянчандмань сумын төрийн албан хаагчдад шинээр мөрдөгдөж буй хууль тогтоомжийг сурталчлах, эрх зүйн мэдлэг олгох, албан хаагчдыг чадавхжуулах зорилгоор Монгол Улсын Засаг захиргаа, нутаг дэвсгэр, түүний удирдлагын тухай хууль /шинэчилсэн найруулга/-д орон нутгийн чиг үүрэг болон нутгийн өөрөө удирдах байгууллагын чиг үүрэгт орсон өөрчлөлт, сум орон нутагт анхаарах асуудал, Захиргааны шийдвэр гаргах үйл ажиллагаа, захиргааны хэрэг хянан шийдвэрлэх ажиллагаанд анхаарах асуудал, Төсвийн тухай хууль, Гэмт хэргээс урьдчилан сэргийлэх тухай хууль, урьдчилан сэргийлэх  ажлын талаар болон Хэрэглэгчийн эрхийг хамгаалахад орон нутагт анхаарах асуудал зэрэг хуулийн сэдэвчилсэн сургалтыг 03-р сарын 02, 16, 23-ны өдрүүдэд зохион байгууллаа.
2022 оны 03 сарын 23-25-ны өдрүүдэд Авилгатай тэмцэх газраас Авилгатай тэмцэх үндэсний хөтөлбөрийг хэрэгжүүлэх хүрээнд 21 аймагт бэлтгэгдсэн сургагч багшийг давтан сургах сургалтад Төв аймгийн ИТХ-ын ажлын албаны Нутгийн удирдлага, бодлого төлөвлөлтийн тасгийн даргын үүргийг түр орлон гүйцэтгэгч А.Батцэцэг, ажлын албаны мэргэжилтэн А.Батзаяа нар хамрагдаж, сургагч багшийн үнэмлэх гардлаа.
Бусад ажлын хүрээнд:-
2022 оны 03-р сарын 11-12-ны өдрүүдэд 27 сумдын ИТХ-ын дарга, Засаг дарга нарын “Шинэ сэргэлтийн бодлогын хэрэгжилтийг орон нутагт эрчимжүүлэх нь” сургалт зөвлөгөөн зохион байгууллаа.
Монгол Улсын Засгийн газрын болон аймгийн Засаг даргын 2020-2024 оны үйл ажиллагааны хөтөлбөр, 2022 оны хөгжлийн жилийн төлөвлөгөө, “Ногоон хөгжил, баялаг бүтээгчдийг дэмжих жил” урианы жилийн төлөвлөгөө болон бусад бодлого хөтөлбөрүүдийн хэрэгжилтийг сумдад зохион байгуулах арга зүйн зөвлөмж, мэдээлэл өгөх зорилготой тус зөвлөгөөнд аймгийн ИТХ-ын дарга Ц.Жамбалсүрэн “Шинэчлэн батлагдсан Монгол Улсын засаг захиргаа нутаг дэвсгэрийн нэгж, түүний удирдлагын тухай хуулийг хэрэгжүүлэхэд анхаарах асуудал, сумын ИТХ-ын дарга, Засаг даргын хамтын ажиллагаа” сэдвээр илтгэл мэдээлэл хийлээ.
Тус илтгэлд 2022 онд сумдын ИТХ, Засаг дарга нараас гол анхаарах асуудлын талаар товч мэдээлж, энэ оны 1 сарын 1-ээс мөрдөгдөж буй Монгол Улсын Засаг захиргаа нутаг дэвсгэрийн нэгж, түүний удирдлагын тухай хуулийн шинэчилсэн найруулгын гол зорилтыг онцлоод, хуулийн өөрчлөлттэй холбогдуулан УИХ, Засгийн газраас баталсан журмуудын дагуу орон нутгийн удирдлагууд ялангуяа ИТХ бодлого төлөвлөлт, хэрэгжүүлэлт, түүнд тавих хяналтад иргэдийн оролцоог хангах талаар онцгойлон анхаарч үйл ажиллагаагаа чиглүүлж ажиллах, Үндсэн хуульд заасны дагуу сумын ИТХ, Засаг дарга нар сум орон нутгийнхаа хөгжил, иргэдийн эрх ашгийн төлөө хамтын ажиллагаагаа сайжруулах шаардлагатай асуудлуудын талаар чиглэл өглөө.
Мөн тус сургалт, зөвлөгөөний үеэр сумдын ИТХ-уудаас 2021 оны ажлын үзүүлэлт, гүйцэтгэлийн үр дүнгээрээ хамгийн өндөр үнэлгээ авч шалгарсан Эрдэнэ,  Зуунмод, Эрдэнэсант сумлдн иргэдийн Төлөөлөгчдийн Хурлуудад шагнал гардуулав. 
2022 оны 03-р сарын 25-ны өдөр аймгийн ИТХ-ын дарга Ц.Жамбалсүрэнгээр ахлуулсан ажлын хэсэг Зуунмод хотод ажиллаж Төв аймаг байгуулагдсаны 100 жилийн ойн бүтээн байгуулалтын ажилтай уялдуулан Зуунмод сумын түүхт 80 жилийн ой угтсан үйл ажиллагааны төлөвлөгөөний хэрэгжилт, явцын мэдээллийг сонслоо.
2022 онд Зуунмод хот үүсэн байгуулагдсаны түүхт 80 жилийн ой тохиож, тэмдэглэлт өдрийг угтан бэлтгэл ажлын хангах ажлын хэсэг байгуулах шийдвэрийг сумын ИТХ-ын тогтоолоор батлуулан ажиллаж байгаа бөгөөд бэлтгэл ажлын хүрээнд 80-н бүтээлч ажлын жагсаалт, төлөвлөгөөг гарган батлуулж төсвийн болон аж ахуйн нэгж байгууллага, хотын уугуул, суугуул иргэдэд олон нийтэд сурталчлан ажиллаж байгаа талаар Зуунмод хотын Засаг дарга бөгөөд Хотын захирагч Ч.Сарангэрэл мэдээлэл хийв. Аймгийн ИТХ-ын дарга Ц.Жамбалсүрэн, аймгийн ЗДТГ-ын Хөгжлийн бодлого төлөвлөлт, хөрөнгө оруулалтын хэлтсийн дарга Д.Саран-Эрдэнэ нар Зуунмод хотын ойг аймгийн 100 жилийн ойтой уялдуулах санал солилцон, холбогдох ажлын чиглэл өглөө.
2022 оны 03-р сарын 22-ны өдөр Төрийн дээд одон медалиар шагнагдсан иргэний шагналыг аймгийн ИТХ-ын дарга Ц.Жамбалсүрэн, нарийн бичгийн дарга Ч.Жавзанпагма нар гардуулав.
Аймгийн Гэмт хэргээс урьдчилан сэргийлэх ажлыг зохицуулах салбар зөвлөлийн ажлын хүрээнд:-
Аймгийн Гэмт хэргээс урьдчилан сэргийлэх ажлыг зохицуулах салбар зөвлөлийн 2022 оны Анхдугаар хуралдааныг 03-р сарын 03-ны өдөр зохион байгууллаа. Тус хуралдаанаар 2021 оны ажлын тайланг хэлэлцэж, сумдын зөвлөлийн шалган туслах ажлын дүн, цаашид анхаарах асуудлын талаар мэдээлэл солилцов.
Гэмт хэргээс урьдчилан сэргийлэх зорилгоор аймгийн хэмжээнд 28 удаагийн олон талт арга хэмжээ, сургалт сурталчилгаа, сумдад зөвлөн туслах үйлчилгээ үзүүлэх зэрэг ажлуудыг зохион байгуулж, салбар зөвлөлийн 2021 оны төлөвлөгөө 88 хувьтай хэрэгжсэн байна.
Мөн анхдугаар хуралдаанаар аймгийн ГХУСАЗСЗ-ийн 2022 оны үйл ажиллагааны төлөвлөгөөг хэлэлцэн батлав.
2021 онд аймгийн хэмжээнд 509 холбогдогчтой, 3 тэрбум 742 сая төгрөгийн хохиролтой, 611 гэмт хэрэг бүртгэгдэн шалгагдсан нь өмнөх оны мөн үетэй харьцуулахад 126 хэргээр буюу -17.1 хувиар буурчээ.
Аймгийн ГХУСАЗСЗ-ийн хуралдаанаар хөндөгдсөн асуудлыг нэгтгэн сумдын ИТХ-ын дарга бөгөөд гэмт хэргээс урьдчилан сэргийлэх ажлыг зохицуулах сумын зөвлөлийн дарга нарт ажил эрчимжүүлэх, 2022 онд анхаарах асуудлаар аймгийн ГХУСАЗСЗ-ийн даргын 2022 оны 03 дугаар сарын 21-ний өдрийн 03 тоот албан бичгээр үүрэг, чиглэл хүргүүлээд байна.
Цагаатгах ажлыг удирдан зохион байгуулах аймгийн салбар комиссын ажлын хүрээнд:-
Монгол Улсын Их Хурлын дэд дарга, Цагаатгах ажлыг удирдан зохион байгуулах улсын комиссын дарга С.Одонтуяа 03-р сарын 03-ны өдөр Төв аймагт ажилласан бөгөөд Төв аймгийн ИТХ-ын дарга, Цагаатгах ажлыг удирдан зохион байгуулах салбар комиссын дарга Ц.Жамбалсүрэн, ИТХ-ын нарийн бичгийн дарга, салбар комиссын нарийн бичгийн дарга Ч.Жавзанпагма нар хүлээн авч уулзлаа.
Төв аймгийн салбар комиссоос улс төрийн хилс хэрэгт хэлмэгдэгчдийг цагаатгах, нэр төрийг сэргээж, дурсгалыг мөнхжүүлэх, нөхөх олговор олгох, нийгмийн халамжийн туслалцаа үзүүлж буй талаарх 2020-2022 оны үйл ажиллагаа, цаашид хэрэгжүүлэх арга хэмжээний талаар мэдээлэл хийлээ.
Аймгийн ИТХ нь 2020-2021 онд хэлмэгдэгчдийн эхнэр, нөхөр, хүүхэд нийт 39 иргэнд 2.2 тэрбум төгрөгийн нөхөх олговор олгоод байгаагаас гадна улс төрийн хилс хэрэгт хэлмэгдэгчдийг санан дурсах, тэдний гэгээн дурсгалыг мөнхжүүлэх ажлыг жил бүрийн 9-р сард зохион байгуулж, 27 сумын ИТХ-д чиглэл өгч ажиллаж байна. Үүнд Хэлмэгдэгсдийн үр хүүхдүүдэд нь хүндэтгэл үзүүлж, гарын бэлэг өгөх, сүм хийдэд буяны ном хуруулах, ЕБС-ийн ахлах ангийн сурагчдын дунд танин мэдэхүйн тэмцээн зохиох, багш нартай хамтран улс төрийн хэлмэгдүүлэлтийн хор уршгийн талаар яриа таниулга хийх зэрэг олон төрлийн арга хэмжээ зохион байгуулдаг талаар мэдээлэлдээ онцоллоо.
Уулзалтын үр дүнд цаашид Цагаатгалын үндсэн 3 үйл ажиллагааны чиглэл болох Хэлмэгдүүлэлтийн бусад үр дагаврыг арилгах буюу хэлмэгдэгчдийн дурсгалыг мөнхжүүлэх, соён гэгээрүүлэх чиглэл төв, орон нутгийн түвшинд хамтарч ажиллахаар боллоо.
 	2022 оны 03-р сард аймгийн ИТХ-аас улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуулийг хэрэгжүүлэх ажлын хүрээнд 2021 оны гүйцэтгэлийн төлөвлөгөөний биелэлт, төсвийн хүрээнд хийгдсэн ажил, 2022 оны цагаатгалын үйл ажиллагаанд зарцуулагдахаар тусгагдсан төсвийн судалгааг 27 сумаар нэгтгэн Цагаатгах ажлыг удирдан зохион байгуулах улсын комисст хүргүүлэв.
Энэ сард аймгийн ИТХ-ын Ажлын албанд Батсүмбэр, Угтаалцайдам сумын ИТХ 3-р сарын тайлангаа ирүүлсэн байна.
Батсүмбэр сумын ИТХ:-
Батсүмбэр сумын иргэдийн Төлөөлөгчийн Хурлын ээлжит 6-р хуралдаан хуралдаж 6 асуудал хэлэлцэж зохих шийдвэрүүд гаргажээ.
Сумын ИТХ-ын Зөвлөлийн хурлыг хуралдуулж хэлэлцэх асуудлын төлөвлөгөө, хороодын төлөвлөгөө гаргаж ажиллах хугацаатай үүрэг өгчээ. 
Сумын иргэдийн Төлөөлөгчдийн Хуралд хариутай 8 бичиг ирж, 4 бичиг  холбогдох байгууллагуудад хүргүүлжээ.
Сумын ИТХ-аас гаргасан тогтоол болон Улаан Загалмайн Нийгэмлэгийн хүрээнд хийх ажлын мэдээлэл, БИНХ-ын зөвлөл байгуулахад зөвлөн туслах ажлаар БИНХ-ын хуваарийн дагуу 03.15, 17, 22, 23,24, 25-нд тус тус оролцож ажилласан байна.
Угтаалцайдам сумын ИТХ:-
Угтаалцайдам сумын иргэдийн Төлөөлөгчдийн Хуралдаан 3-р сард нэг удаа хуралдан 13 асуудал хэлэлцэж шийдвэрлэн, 13 тогтоол батлан, хуралдааны  1 тэмдэглэлээр  үүрэг өгчээ.
Хурлын хуралдаанд бэлтгэн Байгаль орчин хөдөөгийн хөгжлийн хороо хуралдан, Угтаалцайдам суманд үйл ажиллагаа эрхэлж буй Бичил уурхай “Бор өндрийн хишиг” нөхөрлөлийн үйл ажиллагаатай танилцаж, дүгнэлт гарган ажилласан байна.
Сум хөгжүүлэх сангийн зээлийн эргэн төлөлтөд хяналт тавьж ажиллах орон тооны бус зөвлөл, ИТХ-ын санхүүгийн хороо хамтран хуралдаж зээл авсан иргэдтэй холбогдон уулзалт хийснээр 3-р сарын 20-ны дотор зээл төлөлт хийх талаар үүрэг өгсөн байна. Найдваргүй зээлдэгч  9 иргэний материалыг бүрдүүлэн шүүхэд шилжүүлэх талаар санал дүгнэлт гаргажээ.
Улсын Их Хурлын гишүүн Ц.Туваан Угтаалцайдам суманд ажиллан тус сумын иргэдтэй хийсэн уулзалтаараа цаг үеийн мэдээ мэдээлэл хүргэн, 2022 онд улсын төсвийн хөрөнгө оруулалтаар хийгдэх төсөл арга хэмжээний талаар танилцуулга хийж, “Монгол ногоочин”, “Монгол малчин” дэвтэр тараан, хөтөлж ажиллах талаар заавар зөвлөмж хүргэсэн байна.
Барилга хот байгуулалтын сайд Б.Мөнхбаатар Угтаалцайдам суманд ажиллан, иргэдтэй уулзалт хийн суманд хийгдэх дэд бүтцийн ажлын зураглал танилцуулан мэдээлэл хийж, санал хүсэлтийг сонсон, хамтран ажиллах талаар уриалга дэвшүүлэн ажиллажээ.
Сумын ГХУССЗ-ын хүрээнд:- Малын хулгайн гэмт хэргээс урьдчилан сэргийлэх дэд зөвлөл 2022 онд хийх ажлын төлөвлөгөө, ГХУССЗөвлөлийн  2022 онд хийх ажлын төлөвлөгөөг тус тус баталсан байна.
	Сумын иргэдийн Төлөөлөгчдийн Хурлаас малчдын зөвөлгөөн зохион байгуулж, сумын иргэдэд ЗЗНДНТУТухай хуулийн талаар болон сумын ИТХ-аас баталсан хэм хэмжээ тогтоосон акт шийдвэрийн танилцуулга мэдээлэл тус тус хийжээ.
	Угтаалцайдам сумын Харчулуут багийн иргэдийн Нийтийн Хурал 2022 оны 3 дугаар сарын 15-нд хуралдсан байна.

